
shrIgaNeshamantrastotram

ஶ்ரீக³ணேஶமந்த்ரஸ்தோத்ரம்

ஶ்ரீக³ணேஶாய நம: ।
உத்³தா³லக உவாச ।

ஶ‍்ரு’ணு புத்ர மஹாபா⁴க³ யோக³ஶாந்திப்ரதா³யகம் ।
யேந த்வம் ஸர்வயோக³ஜ்ஞோ ப்³ரஹ்மபூ⁴தோ ப⁴விஷ்யஸி ॥ 1॥
சித்தம் பஞ்சவித⁴ம் ப்ரோக்தம் க்ஷிப்தம் மூட⁴ம் மஹாமதே ।
விக்ஷிப்தம் ச ததை²காக்³ரம் நிரோத⁴ம் பூ⁴மிஸஜ்ஞகம் ॥ 2॥
தத்ர ப்ரகாஶகர்தாऽஸௌ சிந்தாமணிஹ்ரு’தி³ஸ்தி²த: ।
ஸாக்ஷாத்³யோகே³ஶ யோகே³ஜ்ஞைர்லப்⁴யதே பூ⁴மிநாஶநாத் ॥ 3॥
சித்தரூபா ஸ்வயம்பு³த்³தி⁴ஶ்சித்தப்⁴ராந்திகரீ மதா ।
ஸித்³தி⁴ர்மாயா க³ணேஶஸ்ய மாயாகே²லக உச்யதே ॥ 4॥
அதோ க³ணேஶமந்த்ரேண க³ணேஶம் ப⁴ஜ புத்ரக ।
தேந த்வம் ப்³ரஹ்மபூ⁴தஸ்தம் ஶந்தியோக³மவாபஸ்யஸி ॥ 5॥
இத்யுக்த்வா க³ணராஜஸ்ய த³தௌ³ மந்த்ரம் ததா²ருணி: ।
ஏகாக்ஷரம் ஸ்வபுத்ராய த்⁴யநாதி³ப்⁴ய:ஸுஸம்யுதம் ॥ 6॥
தேந தம் ஸாத⁴யதி ஸ்ம க³ணேஶம் ஸர்வஸித்³தி⁴த³ம் ।
க்ரமேண ஶாந்திமாபந்நோ யோகி³வந்த்³யோऽப⁴வத்தத: ॥ 7॥
இதி முத்³க³லபுராணோக்தம் க³ணேஶமந்த்ரஸ்தோத்ரம் ஸமாப்தம் ।

